
Annotasiya 

Maqolada maktab jismoniy madaniyat jamoasi orqali o'quvchilarning sog'lomalshtirish sportini 

o'quvchilardan tayyorlangan jamoatchi yo'riqchilar orqali tashkillashning mamlakatimizda to'plangan 

boy tajribasi umumlashtirilgan.  

Kalit so'zlar: Jamoa kengashi, ommaviy sog'lomlashtirish, sog'lomlashtirish sporti, sport sektsiyalari, 

sog'lomlashtirish sektsiyalari, mahoratini oshirish,yo'riqchi jismoniy tayyorgarlik seksiyalari, 

nominatsiya, o'quv kuni, funktsional holat,darsgacha gimnastika,uyushtirilgan tanaffusla, 

 

Ўзбекистон Республикаси Президенти ва ҳукумати мамлакатмиз ўқувчи ёшларини соғлом 

турмуш тарзи жисмоний маданиятини шакллантириш, умри давомида жисмоний машқлар 

билан шуғулланишга одатини шакллантириш орқали жисмоний етуклиги, жисмоний камолоти 

ва жисмоний баркамоллигини йўлга қўйишдек  давлат буюртмасини бажариш қатор 

фармонлари, хукумат қарорлари ва уларнинг ижросини йўлга қўйиш давлат сиёсати 

даражасигача кўтарганлигига гувоҳмиз. 

 “Ўзбекистон Республикасида жисмоний тарбия ва спортни янада такомиллаштириш ва 

оммалаштириш чора-тадбирлари тўғрисида”ги 2020 йилнинг 24 январидаги (ПФ-5924) 

фармонида “ ... аҳоли ўртасида соғлом турмуш тарзини тарғиб қилиш, имконияти 

чекланганларини жисмоний реабелитацияси учун зарур шарт шароитлар яратиш, ҳамда 

мамлакатнинг ҳалқаро спорт майдонларида муносиб иштирок этишини таъминлаш борасида 

чора тадбирлар” фармони ўқувчилар оммавий  соғломлаштириш спортини   мамлакатимиз 

умумий таълим мактабларидан бошлаш вазифасини қўйди.1  

Қарорнинг биринчи бандида”... аҳолининг кенг қатламлари, жумладан, умумтаълим мактаби 

ўқувчилари ўртасида жисмоний машқлар билан шуғулланиш машғулотларини  

оммалаштириш, улар орасида иқтидорлиларни аниқлаш соғломлаштириш мақсадида  

“Умумтаълим мактаби спорти” фестиваллари, “Жисмоний тайёргарлиги ривожланган муассаса” 

кўрик танловларини босқичма – босқич (туман, худуд, республика миқиёсида) ўтказиш 

тизимини ривожлантириш, “Жисмоний тайёргарлиги  даражаси  энг юқори умумтаълим 

мактаби” номинациясини  жорий этиш, турли хил  марафонлар ва бошқа оммавий спорт ва 

соғломлаштириш тадбирларини ўтказиш”ни назарда тутади. МЖТЖни оммавий 

соғломлаштириш ишлари комиссиясининг фаолияти мазмуни 

Оммвий соғломлаштириш ишларини туб мағзи ўқувчиларни катта жисмоний мушаклар  

зўриқишларсиз жисмоний машқлар билан шуғулланиш машғулотлари билан дўст тутинишни 

назарда тутади. Жисмоний маданият таълимининг СТИ лари сифатида ташкилланадиган 

жисмоний тарбия-соғломлаштириш ишлари (машғулотлари) кўп ҳолатларда МЖТЖнинг 

фаолиятидан четдаги, стихияли, ҳеч қандай режасиз,маълум даражадаги тайёргарликсиз аҳён-

аҳёнда ўтказиладиган ёки  нишонланиши зарур ҳисобланган байрам ёки санага бағишлаб 

номигагина тизимсиз тадбирлар ташкилланишига йўл қўйилмаслини назорат қилади.  

                                                           
1 Ўзбекистон Республикаси Президентининг “Ўзбекистон Республикасида жисмоний тарбия ва спортни янада 

такомиллаштириш ва оммалаштириш чора-тадбирлари тўғрисида”ги 2020. 24.01. ПФ-5924 -сон фармони. . Lex uz 

. 

 Асосий эътибор фақат синфдан ташқари иш сифатида спорт секциялари фаолиятига 

қаратилади. Бу билан мактабда жисмоний маданияти таркибидаги оммавий спорт ва 

соғломлаштириш ишларига бериладиган баҳода хатоликларга йўл қўйилмайди. 

 Чунки спорт маҳоратини ошириш мақсадида  спорт билан шуғулланувчиларнинг барчаси 

унинг юксак чўққиларига эриша олмайдилар.Мактаб спорт екциялар барча ўқувчиларни 

қамраб олаолмайди.Уларнинг кўпчилиги  спорт ҳаракатидан четда қолмаслиги назарда 

тутилиши лозим. Шунинг учун уларни оммавий тадбирлар, умумий жисмоний 

тайёргарликсекциялари(УЖТС) ёки факультатив  машғулотларга жалб қилиш ўзини 

оқлаган. Қолган маҳоратини оширишни мақсад қилмаганларни   мактабда ташкилланадиган 

турли шаклдаги оммавий соғломлаштириш тадбирларига жалб қилиш муаммони ижобий ҳал 

қилиш учун қўл келади. 

Қайд қилинган ишлар билан асосан мактабнинг оммавий жисмоний тарбия соғломлаштириш 

ишлари комиссияси аъзолари шуғулланади ва улар қуйидаги тадбирларни тайёрлайдилар ва 

ўтказадилар: сакровчилар куни, югурувчилар куни, улоқтирувчилар куни ва бошқа спорт 

турлари кунларининг, анoанавий мактаб спартакиадалари, давлат дастурига кирмайдиган 

спортнинг турли хиллари спорт бўйича синфлар ўртасида беллашувлар, анъанавий маҳалла 

болаларининг спорти ва мусобақалари, мустақиллигимизгача ўтказилган болалар спорти 

мусобақалари - «Чарм тўп», «Тўқима тўп», «Умид ниҳоллари», «Дўстлик» кўпкураши 

мусобақалари, «Ватанпарвар» жамияти режаси бўйича техник спорт турлари ва 

ҳарбийлаштирилган ўйинлар, кичик спорт ўйинлари (кичик футбол, кичик волейбол, кичик қўл 

тўпи, кичик баскетбол) спорт турлари мусобақалари, ўқувчилар спорт фестиваллари, спот 

кўриклари, турли номинациялар бўйича  танловлари  спорт байрамлари, спорт кечалари, 

қувноқлар ва зукколар беллашувлври, сайр ва саёҳатлардек жисмоний сифатларни кучли 

зўриқиш билан ривижлантирмайдиган машғулотлар ташкилланади ва ўтказилади. 

Соғломлаштириш тадбирларида ҳаракат сифатларини ривожлантириш мақсад қилиб 

қўйилмаслигини яна бир бор такидлаймиз.Бундай машғулотлар кучли мушак зўриқиши талаб 

қиладиган машқлардан иборат бўлмаслиги лозим. 

Оммавий соғломлаштириш тадбирлари ўқув куни тартибида(режимида): дарсгача 

гимнастика,катта танаффуслардаги ўйинлар, ўқув кунининг иккинчи ярмидаги умумий 

таълим фанлари дарсларида жисмоний тарбия дақиқалари шаклида ўтказилади. Бундай 

маўғулотларни ўтказишга одатда синф ўқувчиларидан бирига топширилиши самара бериши 

мактаб жисмоний тарбия амалиётида яхши самара бериши мумкин. 

 Аслида будай машғулотлар учун жамоатчи йўриқчилар  танланади ва тайёрланади . Бу иш 

билан одатда (фаолларини тайёрлаш иши билан) ушбу комиссия раиси ва муовини 

шуғулланади. Мактабдаги оммавий жисмоний соғломлаштириш тадбирларини умуммактаб 

иши сифатида қабул қилиниши, ўтказиш ва тайёрлашда мактабнинг педагогика жамоаси фаол 

иштирокчиларга айланишининг аҳамияти эътиборга лойиқ. Оммавий тадбирлар фақат 

жисмоний тарбия ўқитувчиларининг вазифаси эмас, у бутун жамоанинг иши. 

Соғломлаштириш тадбирлари таркибида фойдаланиладаган воситалар учун алоҳида талаблар 

қўйилади. Воситаларнинг сони, сифати, уларнинг машғулотларда қўлланиши, жисмоний 

машқлар билан шуғулланиш машғулотларининг бошқа шаклларидан юкламани меъёрлашига 

қараб тубдан фарқ қилади.  

Машқлар тана-скелети мускуллари, бўғинлари,  қон айланиш тизими функционал ҳолатини 

яхшилашни, нафас олиш чуқурлиги механизимининг хизматини меёрида бўлишлигини 

назарда тутади. Ўрта ва катта интенсивликдаги юкламалардан чегараланиши, машқни 

бажариш интенсивлиги ўртачадан паст бўлишлиги ўқув куни таркибидаги соғломлаштириш 

машғулотларининг а асосий талаблардан биридир. 

Соғломлаштириш машғулотларини ташкиллаш. Бундай машғулотларни ўтказиш назарий ва 

амалий тайёргарликдан ўтган, «Соғломлаштириш ишлари бўйича жамоатчи йўриқчи» 

гувоҳномасига эга бўлган ҳавасманд йўриқчилар (бошқа касб эгалари) ва махсус семинар 

дастурларини ўқиган ўқувчилардан соғломлаштириш ва спорт йўриқчиси сифатида 

фойдаланилади. 

Одатда дарсгача гимнастика, уюштирилган танаффуслар, ўқув кунининг иккинчи ярмида 

ўтказиладиган умумий таълим фанлари дарслардаги жисмоний тарбия дақиқалари учун 

алоҳида жамоатчи йўриқчилар тайёрлаш зарур бўлади. Бундай йўриқчилар ўзи ўтказадиган 

машғулотларнинг мазмуни, тузилишини, уни ўтказиш методикасини, кўлланиладиган 

воситаларни, машқларни шуғулланувчи организимига таoсири ҳақида чуқурроқ махсус 

билимларга эга бўладилар. 

МЖТ жамоаси кенгашидан шу комиссияга сайланганлар қайд қилинган машғулотларни 

ўтказишга иштиёқмандларни топиши, уларни тайёрлаш семинарларини ўтказа олиши ёки шу 

ишни уддалайдиган ўқувчиларни топиши, улардан иқтидорлиларини танлаб олиши ва 

тайёрлаши, уларни қайси жойда ким билан машғулотлар ўтказишини белгилаш билан 

шуғулланадилар. 

Тажрибали мактабларда дарсгача гимнастика йўриқчиларининг сони мактабдаги синфларнинг 

умумий сонидан 3-5 нафар кўп йўриқчи тайёрлайдилар. Масалан, мактабда 40 та синф бўлса 

қайд қилинган йўриқчилар об-ҳаво ноқулай бўлган кунлари синфларга тарқатилади ва 

соғломлаштириш машғулотининг шаклларидан бири дарсгача гимнастикани ўзи 

бириктирилган синфда ўтказадилар. 

Катта танаффусдаги ўйинлар очиқ ҳавода камида 6-8 жойда уюштирилишини катта самара 

беришини биз Марғилон шаҳрининг 29-  умумтаълим мактабида ўтказилаётган 

соғломлаштириш тадбирларида (ҳар бир мактаб ёши учун алоҳида) гувоҳи бўлдик. Мактабда 40 

дан ортиқ 6-7; 8-11- синф ўқувчиларидан тайёрланган жисмоний тарбия фаоллари (йўриқчилар) 

катта танаффусларда ўйинлар ўтказиш учун тайёрланган. Улар навбат билан махсус жадвал 

асосида қайд қилинган соғломлаштириш тадбирларини ўтказадилар. 

Жисмоний тарбия дақиқаларини ўтказишга ҳар бир синфда 2 нафар қиз ва 2 нафар бола шу 

дақиқаларни ўтказувчи фаоллар тарзида тайёрланган бўлиб улар жисмоний тарбия дақиқалари 

комплексини тузишда жисмоний тарбия ўқитувчиларини кўрсатмаларини ҳисобга оладилар. Бу 

машқларни бажартириш методикасини махсус семинар ларда ўрганадилар. Ҳар бир синфда 

камида 4 нафар ўқувчи бу тадбирни ўтказиш учун МЖТЖси берган гувоҳномага эга бўлиши 

лозим.  

“Мактаб спорти фестиваллари”,«Жисмоний тайёргарлик кўриги», «Саломатлик кунлари» 

сингари тадбирларга ўқувчиларни оммавий тарзда жалб қилинади. Бундай тадбирлар оммавий 

тадбирлар тарзида анъанага айланиши лозим. Уларга тайёргарлик давомида ўқувчилар 

соғломлаштирувчи тренировкаларда иштирок этишлари учун шароит юзага келади.  

Ҳафтанинг шанба, якшанба кунлари туристик юришлар, кичик саёҳатлар (пиёда, велосипеда, 

автомобилда, сувда ва бошқалар) ни жорий қилиш, уни тараққий эттириш, бундай тадбирларга 

бошқа фан ўқитувчилари, синф раҳбарларини, ота-оналарни жалб қилиш яхши самара беради. 

Соғломлаштириш комиссиясини бундай тадбирларини ташкиллаш ва ўтказишнинг аниқ 

муддати, тадбирга тайёрланиш учун вақт ажратилиши, унга қайси синфлар жалб қилиниши 

ўқув йили бошидан режалаштирилиши ва бу тадбирни ўтказиш сцена-рийси олдиндан 

комиссия томонидан муҳокама қилиниши шарт. 

Бундай тадбирларни сценарийси таркибида уларни тантанали очилиши, турли кўринишдаги, 

намойиш қилиш мақсадидаги оммавий чиқишлар ва турли номерлар тайёрлашни аҳамияти 

катта. 

Махсус тиббий гуруҳдаги ўқувчилар билан ишлаш, умумий жисмоний таёргарлиги (УЖТ) паст 

бўлганларнинг тўгараклари, секциялари фаолияти бу комиссиянинг асосий фаолиятлари 

сираси-га киради. Улар учун алоҳида тадбирларни режалаштириш-нинг тарбиявий аҳамияти 

катта. Бундай тадбирларнинг тахминий сценарияси муҳокамадан ўтказилиши зарур. 

Оммавий соғломлаштириш тадбирларини фақат ўтказишни асосий мақсад қилиб қўймай, у 

орқали эришилган ютуқларни намойиш қилиш, баҳолаш, ғолибларни тақдирлаш тизимини 

шундай ўйлаш лозимки, ўқувчилар бу тадбирдан нимани ўрганишларини олдиндан билишсин 

ва улар кейинчалик нимага интилишлари лозимликлари ҳақида тасаввурга эга бўладилар ва 

ўзларининг зарурий режаларини, ким яхши спортчи, ким малакали ҳакам, ким зўр шарҳловчи, 

ким яхши фотомухбир, ким яхши журналист бўлиши мумкин эканлиги ҳақида ўз фикрларига 

эга бўлишлари учун имкон яратилсин. 

Хуллас МЖТЖсининг соғломлаштириш ишлари комиссияси фаолияти кўп қиррали бўлиб, 

уларни ўтказадиган тадбирлари мактабнинг педагогик кенгаши муҳокамасида ўтказилиши 

муҳимдир. 

